
AMANDMAN |

Cl.17 stav (2) glasi:

(2) ,Ugovorni organ mora objaviti plan nabavki cCija vrijednost je veca od vrijednosti
utvrdenih u ¢lanu 14. stav (1) ovog zakona na svojoj web stranici, i to najkasnije u roku od 60
dana od dana usvajanja budZeta odnosno finansijskog plana.”

U ¢l.17 stav (2) mijenja se i glasi:

(2) Ugovorni organ je duzan da u roku od 15 dana od dana usvajanja budZeta odnosno
finansijskog plana donese godisnji plan nabavki koji sadrzi sljedece:

a) redni broj javne nabavke;

b) predmet javne nabavke;

c¢) iznos planiranih sredstava za javnu nabavku;

d) finansijski izvor sredstava;

e) procijenjenu vrijednost javne nabavke, na godiSnjem nivou i ukupno;
f) vrstu postupka javne nabavke;

g) okvirni datum pokretanja postupka;

h) okvirni datum zakljucenja ugovora;

i) okvirni datum realizacije ugovora.”

U ¢l. 17 se dodaiju i novi stavovi (3), (4), (5), (6), (7), (8), koji glase:

(3) Ugovorni organ u planu nabavki navodi da li ¢e i koje postupke provoditi sa drugim
ugovornim organima.

(4) U planu nabavke potrebno je navesti razloge i opravdanost svake predmetne nabavke i
nacin na koji je utvrdena procijenjena vrijednost javne nabavke, kao i izuze¢e od primjene
ovog zakona.

(5) Agencija blize ureduje formu i sadrzaj plana nabavke, kao i izvjeStaja o izvrSenju plana
nabavki, podzakonskim aktom.

(6) Ugovorni organ objavljuje Plan nabavki na svojoj internet stranici, ukoliko je ima, i na
Portalu javnih nabavki, u roku od pet dana od dana njegovog donosenja.

(7) Ukoliko ugovorni organ nema svoju web stranicu Plan nabavki u elektronskoj formi
dostavlja Agenciji i objavljuje na Portalu javnih nabavki.

(8) Ugovorni organ moze izmjeniti plan nabavke, uz obrazloZzenje. Sve izmjene i dopune
plana nabavke, sa obrazlozenjima, ugovorni organ odmah objavljuje na svojoj internet
stranici i na Portalu javnih nabavki i dostavlja Agenciji.

(9) Ugovorni organ je duzan da do 01. 03. tekuce godine izradi izvjestaj o izvrSenju plana
nabavki za prethodnu godinu, koji se dostavlja Agenciji, objavljuje na Portalu javnih
nabavki i na web stranici ugovornog organa, ukoliko je ima.



ObrazloZenje

Za unapredenje transparentnosti, odgovornosti i konkurentnosti sistema javnih nabavki u
BiH od presudnog je znacdaja uvesti ugovornim organima zakonsku obavezu donosSenja
godisnjeg plana nabavki sa precizno razradenim parametrima, obrazloZenjima za eventualna
izuzeca od primjene zakona, te eventualne izmjene plana u toku njegovog vaienja. O
dugogodisnjim posljedicama nepostojanja striktne obaveze donoSenja godiSnjih planova
nabavki i nerazradenosti konkretnih parametara, tokom vaZenja prethodnog Zakona o
javnim nabavkama, kontinuirano su svedocili nalazi sluzbi za reviziju javnog sektora na svim
nivoima, a Sto je imalo za posljedicu nepostojanje planova nabavki i loSe planiranje nabavki
kod velikog broja ugovornih organa u BIH, pa time i “ad hoc” provodenje predmetnih
nabavki, sa ¢esto netransparentnim vrstama postupaka, neprimjerenim predmetnoj nabavci.
Takode, neutvrdivanje realno planiranog iznosa sredstava za provodenje predmetnih
nabavki dovodilo je ugovorne organe u situaciju da ne mogu uspjesno izvrSavati ugovorene
obaveze po pitanju rokova pladanja, a zbog neadekvatnog planiranja, dio planiranih
sredstava je ostajao nerealizovan.

U tom smislu je i rok za objavljivane planova nabavki predviden ZIN - 60 dana od dana
usvajanja budzeta, odnosno finansijskog plana, neopravdano dug i neprimjeren postupku
budzZetskog planiranja. Proces planiranja nabavki u praksi bi trebalo da se odvija paralelno sa
planiranjem ukupnog godisnjeg budZeta ugovornih organa, pa bi pa bi shodno tome plan
nabavki trebao biti objavljen istovremeno, najkasnije 14 dana po usvajanju budzeta,
odnosno finansijskog plana.

Obaveza objavljivanja planova nabavki ugovornih organa, po novom Zakonu o javnim
nabavkama, na svojim web stranicama ukoliko ih imaju, je takode neadekvatno rjesenje jer
niti svi ugovorni organi imaju web stranice niti je mogucée da kandidati/ponudadi, ali i svi
drugi subjekti zainteresovani za pracenje sistema javnih nabavki, prate internet stranice
preko 3000 ugovornih organa, koliko ih postoji u BiH. Zbog toga je daleko efikasnije rjesenje,
srodno onima u vecini zemalja u okruZenju, predvidanje zakonske obaveze za ugovorne
organe na objavljivanje plana nabavki i na jedinstvenom Portalu javnih nabavki BiH.

Konacno, uvodenje obaveze ugovornim organima na objavljivanje i godisnjih izvjeStaja o
izvrSenju planova nabavki, na jedinstvenom Portalu javnih nabavki, bi osiguralo daleko vecu
transparentnost, pristup javnosti relevantnim informacijama i omogudivanje mehanizama
gradanske kontrole. Ovo je narocito vazno imajuci u vidu veliki broj ugovornih organa u BiH i
nedostatnost dosadasnjih mehanizama eksterne i interne kontrole javnih nabavki, o ¢emu
kontinuirano svjedoce i lzvjestaji Evropske komisije o napretku BiH.



AMANDMAN II

U clanu 52 (Diskvalifikacija po osnovu sukoba interesa ili korupcije) stav (1), iza rijedi
Agenciju, dodaju se rijeCi ,Agenciju za prevenciju korupcije i koordinaciju borbe protiv
korupcije i nadlezno tuzilastvo”, tako da promenjeni ¢lan 52 stav (1) glasi:

(1) U skladu sa vazec¢im propisima u Bosni i Hercegovini, ugovorni organ duzan je odbiti
zahtjev za uce$ce u postupku javne nabavke ili ponudu ukoliko je kandidat/ponudac
sadasnjem ili bivSem zaposleniku ugovornog organa dao ili je spreman dati mito, u vidu
novcCanih sredstava ili u bilo kojem nenovéanom obliku, s ciliem ostvarivanja uticaja na
radnju, odluku ili tok postupka javne nabavke. Ugovorni organ u pisanoj formi informise
ponudaca, Agenciju, Agenciju za prevenciju korupcije i koordinaciju borbe protiv korupcije i
nadlezno tuzilastvo o odbijanju takvog zahtjeva ili ponude te o razlozima odbijanja.

U ¢lanu 52. stav (2) koji glasi

(2) Svaki kandidat/ponudac duZan je uz ponudu dostaviti i posebnu pismenu izjavu da nije
nudio mito niti ucestvovao u bilo kakvim radnjama koje za cilj imaju korupciju u
predmetnoj javnoj nabavci.

umjesto ,,.“ na kraju dodaje se ,,kao i izjavu da nije u sukobu interesa sa predmetnim
ugovornim organom u smislu ovog ¢lana.”

Clan 52 stavovi (3) i (4) briu se i umjesto njih dodaju se novi stavovi (3), (4), (5), (6), (7), (8) i
(9) koji glase:

(3) Sukob interesa u smislu ovog zakona postoji kada odnos predstavnika ugovornog
organa i privrednog subjekta utice ili moze uticati na nepristrasnost ugovornog organa pri
donosenju odluke u postupku javne nabavke, odnosno ako predstavnik ugovornog organa
ili sa njime povezana lica istovremeno:

a) ucestvuju u upravljanju tog poslovnog subjekta;

b) posjeduju vise od 1% udjela, akcija, odnosno drugih prava na osnovu kojih
ucestvuju u upravljanju, odnosno u kapitalu tog privrednog subjekta;

c) su zaposleni, radno angaZovani ili na drugi nacin poslovno povezani sa tim
privrednim subjektom.

(4) Predstavnikom ugovornog organa smatra se:

a) rukovodilac ugovornog organa ili ¢lan upravnog ili nadzornog odbora,

b) ovlasteni predstavnici ugovornog organa ili druge osobe koje imaju uticaj na
odludivanje ugovornog organa u pojedinom postupku javne nabavke.

(5) Sukob interesa postoji i kada je predstavnik ugovornog organa u odnosu bilo kakve
zavisnosti prema licima koja mogu da utiCu na njegovu nepristrasnost pri donosenju
odluke.



(6) Ugovorni organ ne moze zakljuciti ugovor o javnoj nabavci sa privrednim subjektom u
slucaju postojanja sukoba interesa.

(7) Lice u odnosu na koje postoji sukob interesa, ne moze biti podugovara¢ ponudacu cija
je ponuda izabrana kao najpovoljnija, niti ¢lan grupe ponudaca ¢ija je ponuda izabrana kao
najpovoljnija.

(8) Predstavnik ugovornog organa duzan je potpisati izjavu o postojanju ili nepostojanju
sukoba interesa u smislu njegovog odnosa ili odnosa njema povezanih osoba u smislu ovog
¢lana, kao i popis privrednih subjekata s kojima je u sukobu interesa u smislu ovoga ¢lanka
ili navesti da takvi subjekti ne postoje.

(9) Izjava iz stava (8) ovog ¢lana stalno se azurira u skladu sa promjenama, objavljuje se na
inerrnet stranici ugovornog organa i na drugi nacin €ini stalno dostupnom zainteresovanoj
javnosti

Ostali stavovi pomjeraju se naprijed.

ObrazloZenje

Regulativa koja se odnosi na situacije sukoba interesa nosilaca javnih funkcija u Bosni i
Hercegovini je brojna, komplikovana, neusaglasena i neucinkovita. Pored samih zakona o
sukobu interesa koji se odnose na izabrane zvani¢nike, nosioce izvrsnih funkcija i savjetnike
na drzavnom i entitetskom nivou, situacije sukoba interesa definisu i zakoni o drzavnoj sluzbi
na razli¢itim nivoima vlasti u BiH i drugi propisi. Medutim, i pored toga, i dalje postoje
pojedine javne funkcije koje ili nisu obuhvacene propisima, ili su pak neadekvatno tretirane u
smislu prevencije i regulisanja sukoba interesa. U takvim okolnostima, formulacija iz ¢lana 52
stav (3) novog ZIN kojom se eventualne situacije sukoba interesa ucesnika u javnim
nabavkama rjeSavaju u skladu sa postoje¢im propisima u BiH, je neadekvatna jer bi njena
dosljedna primjena dovela do konfuzije kod ugovornih organa i ponudaca, kao i kod tijela
koja provode ove zakone (ukoliko postoje), obzirom da bi onemogucila ravnopravan tretman
i ucesée ponudaca iz razlicitih dijelova BiH, ¢ime bi se direktno narusilo nacelo jednakosti,
nediskriminacije i pravi¢ne konkurencije.

Takode, obzirom da najnovija Direktiva o javnim nabavkama Evropske Unije iz januara
2014.g. u vecoj mjeri apostrofira nuznost sprecavanja sukoba interesa u javnim nabavkama
za sva lica koja su ukljucena ili koja mogu da utiCu na postupak dodjele ugovora od strane
ugovornog organa, a koja imaju direktan ili indirektan finansijski, ekonomski ili drugi li¢ni
interes, misljenja smo da bi formulacija koju predlazemo u znadajno vecoj mjeri osigurala
koherentniji okvir za prevenciju sukoba interesa i korupcije u javnim nabavkama na teritoriji
Citave BiH: jednakost i konzistentnost u smislu obuhvata lica na koja se odredbe Zakona
odnose i samih situacija sukoba interesa, te dodatne mehanizme transparentnosti i Sire
drustvene kontrole interesa i postupanja lica odgovornih za raspolaganje znacajnim iznosima
javnog novca.



Na slican nacin definiSu se ovi pojmovi i u zakonima o javnim nabavkama zemalja regije
(primjer Hrvatske i Srbije).

AMANDMAN lII

U Clanu 116. u stavu (1) dio teksta koje glasi: ,KRZ podnosi prekrsajnu prijavu kod
nadleznog suda za prekriaje” se mijenja i glasi: ,,KRZ izri¢e novéanu kaznu odgovornom licu
u ugovornom organu i odgovornom licu u ponudacu”.

Stavovi (2), (3), (4) i (5) se mijenjaju i glase:

»(2) Nov€anom kaznom od 3.000,00 do 50.000,00 KM kaznit ¢e se za prekrsaj
ugovorni organ:

a) ako nabavi robu, usluge ili radove bez provodenja postupaka javne nabavke
propisanih ovim zakonom osim u sluc¢ajevima kada to zakon dopusta,
b) ako ne zastiti podatke koje mu proslijedi ponudac, oznadivsi ih kao

povjerljive, a koji prema odredbama ovog zakona mogu biti progladeni povjerljivim (Clan
11.),

c) ako po donesenoj odluci o izboru ili ponistenju postupka onemoguci
ponudacu uvid u dokumentaciju po prijemu zahtjeva (Clan 11),
d) ako se ne pridrzava uslova i nacina javne nabavke prema procijenjenim

vrijednostima i dijeli vrijednost nabavke s namjerom izbjegavanja primjene propisanog
postupka nabavke;

e) ako ne donese godisnji plan nabavki, ne sacini izvjeStaj o izvrSenju plana
nabavki za predhodnu godinu i ne objavi ih na svojoj internet stranici, Portalu javnih
nabavki i elektronskim putem ne dostavi Agenciji,

f) ako provede nabavku koja nije sadrzana u planu nabavki, bez detaljno
obrazlozene odluke, izuzev okolnosti predvidenih Clanom 17. stav (4) (Clan 17.),

g) ako primjeni pregovaracki postupak bez objave obavjeStenja suprotno
odredbama cl. 21, 22, 23, 24. i 28. ovoga zakona,

h) ako ne stavi na raspolaganje tendersku dokumentaciju svim
zainteresovanim kandidatima koji su je trazili, u skladu sa obavjeStenjem o javnoj nabavci
(€lan 55.),

i) ako ne postuje rokove za prijem zahtjeva za uée$ce i ponuda (Clan 39.),

i) ako pri pripremi tehnicke specifikacije ne postuje vazece tehnicke standarde,
propise ili norme (Clan 48-51.),

k) ako ne postuje odredbe vezane za sukob interesa i korupciju (€lan 52.)

1) ako ne dostavi odluke za koje je ovim zakonom propisana obaveza

dostavljanja ponudacima u postupku javne nabavke (Clan 70. i 71.),

m) ako ne zavrSi postupak javne nabavke zaklju¢ivanjem ugovora o javnoj
nabavci ili odlukom o ponistenju, u razumnom roku koji ne moze biti duzi od roka vazenja
ponuda (€lan 69.),

n) ako zaklju¢i ugovor o javnoj nabavci koji nije u skladu s odabranom
ponudom i uslovima odredenima u tenderskoj dokumentaciji (Clan 72.),

0) ako ne objavi obavjestenje o zakljuéenom ugovoru u skladu sa obrascem
(Clan 74.),

p) ako ne ¢uva dokumentaciju o javnoj nabavci (Clan 76.),



q) ako ustupi postupak nabavke ili za provodenje nabavke ovlasti trece lice ili lice koje
nije ugovorni organ u smislu ovog zakona da bi na taj nacin izbjegao njegovu
primjenu;

r) ako na zahtjev URZ-a ne dostavi trazenu dokumentaciju ili onemogucéi uvid u
dokumentaciju;

s) ako ne izvrsi rjeSenje URZ-a;

t) ako predmet ugovora, konkursne uslove, tehnicke specifikacije ili druge elemente
javnog poziva prilagodi konkrethom ponudacu, ili ako dodijeli ugovor ponudacu
koji je u¢estvovao u pripremi konkursne dokumentacije ili nekog njenog dijela, a
nije u postupku dokazao da nije bio u povoljnijem polozaju;

u) ako ne dostavi izvjestaj o dodijeljenom ugovoru.

(3) Novcanom kaznom od 3.000,00 do 50.000,00 KM kaznit ¢e se odgovorna osoba u
ugovornom organu za prekrsaj iz stava (2) ovog ¢lana.

(4) Novéanom kaznom od 3.000,00 do 50.000,00 KM kaznit e se za prekrsaj ponudac:

a) ako je dao netacne podatke u dokumentima kojima dokazuje licnu, poslovnu,
finansijsku, tehnicku i profesionalnu sposobnost,

b) ako ne dostavi izjavu vezano za sukob interesa i korupciju (¢lan 52 stav 2.)

(5) Novéanom kaznom od 3.000,00 do 40.000,00 KM kaznice se i odgovorna osoba
ponudaca za prekrsaj iz stava (4) ovog clana.”

Dodaje se novi stav (8) koji glasi:

»(8) KRZ i Agencija objavljuje na portalu javnih nabavki izre¢ene novéane kazne
odgovornim licima u ugovornom organu i ponudacu, pokrenute prekrsajne i krivicne
postupke i usvojene i obustavljene postupke od strane nadleznog suda.

ObrazloZenje

Novi Zakon o javnim nabavkama ne obezbjeduje novCane kazne ¢ija je visina primjerena nivou
odgovornosti za svjesne i namjerne zloupotrebe javnog novca, kojima je oblast javnih nabavki
izuzetno podloZna. Prepoznajuci i uvazavajuéi to, i Direktive EU o javnim nabavkama iz 2007.
godine insistiraju na efikasnim, razmjernim i zastraSuju¢im kaznama, a znatno vise nivoe
novcanih kazni sadrze i zakoni pojedinih zemalja u regionu koje su odlucnije u prevenciji i borbi
protiv korupcije nego Sto je to do sada demonstrirala Bosna i Hercegovina (u Hrvatskoj se ove
kazne krecu i do preko 260.000 KM). Znacajnije podizanje nivoa kaznenih mjera bez sumnje bi
dovelo do poveéanja odgovornosti svih u€esnika u javnim nabavkama, Sto bi u krajnjoj instanci
bio znacajan doprinos zastiti javnog interesa kada je u pitanju racionalno troSenje sredstava u
javnim nabavkama. PredloZena visina novCanih kazni bi narocito trebala djelovati kako
preventivno tako i sankcioniSuce u odnosu na odgovorna lica u ugovornim organima, obzirom
da dodatna novcana optereéenja za same ugovorne organe u konacnici pla¢aju gradani, poreski
obveznici.



Pored toga, Tl BiH i druge organizacije civilnog drustva predlazu prosirenu listu odredbi za koje
se izriu novCane kazne, propisujudi ih i za djela vezana za nepoStovanje odredbi Zakona vezanih
za predloZzene nove formulacije o sadrzini i objavi godiSnjeg plana nabavki i izvjeStaja o
njegovom izvrsenju, o sukobu interesa i korupciji, te za nepoStovanje odredbi ve¢ sadrzanih u
Zakonu a koje se odnose na obaveze objavljivanja i uvida u tendersku i ugovornu
dokumentaciju.

S ciljem transparentnosti u svim fazama procesa javnih nabavki i preventivnog djelovanja na
potencijalne prekrsioce zakona, predlazu se i obaveze objavljivanja izreCenih kazni i drugih
elemenata vezanih za pravnu zastitu na Portalu javnih nabavki.

Konacno, Imajuci u vidu generalnu neefikasnost BiH pravosuda, preopterecenost prekrsajnih
sudova drugim predmetima, te konstantne politicke pritiske na pravosudne organe, o ¢emu
govori i Evrospka komisija u izvjeStajima o napretku BiH, Tl BiH i brojne druge organizacije
civilnog drustva smatraju da bi nadleznosti Ureda za razmatranje Zalbi trebalo proSiriti na nacin
da ova institucija izriCe prekrsajne sankcije, a ne prekrsajni sudovi. Ovim bi se omogucilo daleko
brze i efikasnije rjeSavanje postupaka. Sud BiH, kao i drugi nadlezni prekrsajni sudovi, bi u tom
sluéaju odlugivali u drugom stepenu, po izre¢enim novéanim kaznama URZ.



